
BUXORO JADIDLARINING TA’LIM-TARBIYAGA OID  

G‘OYALARINING NAZARIY-AMALIY ASOSLARI 

 

A.Saloxov 

BuxMTI Ijtimoiy fanlar 

kafedrasi dotsenti 

 

G.A.Qamariddinova 

Ijtimoiy fanlar 

kafedrasi o‘qituvchisi 

 

Hozirgi kunda Yangi O‘zbekiston “Inson qadri ustuvor bo‘lgan jamiyat va 

xalqparvar davlat” degan oliyjanob g‘oya asosida barpo etilmoqda. Prezidentimiz 

belgilab bergan bu ulug‘vor maqsad asosida xalqimiz yangidan-yangi islohotlarning 

haqiqiy muallifiga aylanib bormoqda. 

Yangi O‘zbekistonning taraqqiyot strategiyasida ko‘rsatib o‘tilgan maqsadlarni 

(100 maqsad) bajarish va hayotga tadbiq etish, yoshlarimizni bag‘rikenglik ruhida 

tarbiyalash ilf-fan oldidagi muhim mas’uliyatli vazifadir. 

Ayniqsa, 70-maqsad: Yoshlarga oid davlat siyosatini takomil-lashtirish. 

Yoshlarni vatanparvarlik, fuqarolik tuyg‘usi, bag‘rikenglik, qonunlarga, milliy va 

umuminsoniy qadriyatlarga hurmat ruhida, zararli ta’sirlar va oqimlarga qarshi tura 

oladigan, hayotga bo‘lgan qat’iy ishonch va qarashlarga ega shaxs sifatida 

tarbiyalash. 

74-maqsad: Jamiyatda millatlararo totuvlik va dinlararo bag‘rikenglik muhitini 

mustahkamlash. 

Turli millat yoshlari uchun qo‘shimcha qulay shart-sharoitlar yaratish, ularda 

fuqarolik burchini anglash, vatanparvarlik, bag‘rikenglikka asoslangan millatlararo 

muomala madaniyatini yuksaltirish. 

Ma’lumki, Turkiston o‘lkasida ayniqsa, Buxoro jadidchilik harakati va ular 

tomonidan ilgari surilgan olamshumul  g‘oyalar pedagog olimlarimiz tomonidan juda 

kam o‘rganilgan mavzulardan sanaladi. O‘z davrida jadidlar tomonidan ko‘tarilgan 

muammolar, bugungi kunimiz uchun ham hamohangdir. Jumladan, jadidlar o‘lkani 

taraqqiyotga erishuvini bilimli yoshlar qo‘lida deb bilganlar va ularni rivojlangan 

mamlakatlarga ta’lim olish uchun yuborish, xorijiy tillarni o‘rganish, zamonaviy ilm-

fan va texnikani egallash kabi dolzarb masalalarni ko‘targanlar. 

XIX asr oxirlaridan ma’rifatparvarlik oqimi sifatida paydo bo‘lgan jadidchilik 

harakati, XX asr boshlaridan e’tiboran o‘zining tadrijiy rivojlanish bosqichida yangi 

bir davrga kirdi. Ushbu davrdan to Turkiston Muxtoriyati tugatilgunga qadar Buxoro 

jadidlari o‘z siyosiy tashkilotlari, ommaviy nashrlariga ega bo‘ldilar. Bu davrda 

jadidchilik o‘z oldiga keng islohotchilik maqsadlarini qo‘ygan ijtimoiy-siyosiy 

harakatga aylandi. 

Buxoro ma’rifatparvarlari pedagogik merosini o‘rganishning yana bir muhim 

tomoni shundaki, ular bundan 100 yillar muqaddam yurt ustaqilligi va yosh avlod 

ilm-ma’rifatparvarligi masalasini olg‘a surgan edilar. Jadidlar mamlakatning 

zamonaviy, dunyoviy rivojlangan davlatlar qatoriga qo‘shilishning iqtisodiy, ijtimoiy, 

siyosiy, madaniy-maishiy shartlari haqida fikr yuritganlar va bu borada ma’lum 

darajada amaliy faoliyat ko‘rsatganlar. 

Ta’kidlash joizki, jahonda globallashuv davrida xatarli va tahdidli mafkuraviy 

jarayonlar kechayotgan bir paytda ta’limni milliy qadriyatlar, ta’lim-tarbiya va 

ma’rifatparvar siymolar merosi asosida bo‘lajak mutaxassislarning kasbiy-ijtimoiy 

tayyorgarligini takomillashtirish masalasi dolzarb vazifalardan biri sifatida 

belgilanmoqda. 

Prezidentimiz Sh.M.Mirziyoev ta’kidlaganlaridek, “o‘tgan asrning boshlarida 

yurtparvar, millatparvar bobolarimiz “jadidchilik”, ya’ni, yangilanish va erkinlik, 

adolat va tenglik, ilm-ma’rifat va milliy o‘zlikni anglash g‘oyalarini bayroq qilib, 

kurash maydoniga mardona chiqqanlarini barchamiz yaxshi bilamiz. Bu ulug‘ 

zotlarning maqsadi - jaholat va qoloqlik girdobida qolib kelayotgan Turkiston xalqini 

dunyoviy ilm-fan, ilg‘or kasb - hunarlar bilan qurollantirib, umumbashariy rivojlanish 

yo‘liga olib chiqishdan iborat edi. Lekin ularning ezgu orzu-niyatlari xalqimizning 

qon- qonida, tarixiy xotirasida saqlanib qoldi va hanuz yashamoqda, desak, ayni 

haqiqatni aytgan bo‘lamiz. Shu ma’noda, bugungi kunda butun xalqimizning 

qalbidan chuqur joy olgan, umummilliy harakatga aylanib borayotgan “Yangi 

O‘zbekiston” g‘oyasi zamirida ana shunday ulug‘ ajdodlarimiz, umuman olganda, 

milliy tariximizda Birinchi va Ikkinchi uyg‘onish davrlariga asos solgan alloma 

bobolarimizning orzu-intilishlari va armonlari ham mujassam, desak, adashmagan 

bo‘lamiz”. 

Jadidlar ma’rifati xaraqatida Turkistonga Krimdan kelgan Gaspirinskiy alohida 

o‘rin tutadi. U Rossiya musulmonlari orasida birinchi maktab jadid maktabi yangilik 

maktabini “Usuli jadid”ga asos soldi. Undagi maktab tizimi, darsliklari, o‘quv 

metodlari Ovropa ta’lim tizimiga yakin bo‘ldi. Jadidlar o‘qitishningg eski usullari, 

yangisiga ya’ni yoshlarga zamonaviy ilmiy o‘rganishga va ta’lim tizimida o‘qitishni 

ona tilida olib borilishini katta e’tibor berganlar. Ayniksa yoshlarlarda vatanparvarlik, 

millatparvarlik, bag‘rikenglik tuygusini shakllantirish ularning asosiy 

konsepsiyalaridan edi. 

O‘zbekistonda mamlakatning xalqaro munosabatlarning teng huquqli sub’ekti 

sifatidagi o‘rni va rolini oshirish, rivojlangan demokratik davlatlar qatoriga kirishda 

diniy bag‘rikenglik va millatlararo totuvlikni ta’minlash, yoshlarni olib borilayotgan 

islohotlarning faol ishtirokchisiga aylantirishga qaratilgan islohotlar doirasida oliy 

ta’lim muassasalari o‘quv mazmuniga tolerantlik tafakkuriga oid kompetensiyaviy 

yondashuvlarni joriy etish imkoniyatini kengaytirmoqda. Yoshlarni ma’naviy-axloqiy 

va jismoniy barkamol etib tarbiyalash, ularga ta’lim-tarbiya berish tizimini sifat 

jihatidan yangi bosqichga ko‘tarish chora-tadbirlarida “yuksak ma’naviyatli, qat’iy 

hayotiy pozitsiya, keng dunyoqarashga ega bo‘lgan fidoyi va vatanparvar yoshlarni 

tarbiyalash, yoshlarning huquqiy madaniyatini yuksaltirish, ular o‘rtasida 

huquqbuzarliklar va jinoyatlar sodir etilishining oldini olish” kabi vazifalar 

belgilangan. Bu esa tolerantlikning ijtimoiy-pedagogik zaruriyatidan kelib chiqib, 

yoshlarda tolerantlik tafakkurini shakllantirish texnologiyalarini ishlab chiqish 

zaruratini yuzaga keltirmoqda. 

XIX asr oxiri XX boshlarida yashab ijod qilgan jadid allomalar Ahmad Donish 

va Abdurauf Fitrat o‘z ijodlari bilan o‘zbek va tojik madaniyatida munosib hissa 

qo‘shganlar. “Najot yo‘li” (“Rahbari najot”) va “Navodir ul vaqoe” asarlarida 

ularning jadidlik g‘oyalari, zamonaviy fanlar doirasida bilimga ega ekanligi, 

insonlarning ilmga rag‘bati, ilm sabab Buxoro ahlining hayot tarzini yangilash, diniy 

ta’limni qayta shakllantirish hamda ma’rifat tushunchasida o‘z xalqining ijtimoiy 

hayotidagi asrlik turg‘unlikdan xalos bo‘lishga undash g‘oyalari yetakchilik qilgan. 

Jahonda kechayotgan globallashuv jarayonlari Sharq xalqlarining falsafiy 

tafakkur tarixi, unga xos xususiyatlar, buyuk allomalarning ma’naviy merosidagi 

milliy va umuminsoniy g‘oyalarni axloqiy qadriyat sifatida insoniyat ayniqsa, yoshlar 

ongiga singdirishni talab etmoqda. 

Buxoro ma’rifatparvarchiligining yuqori cho‘qqisi bo‘lgan jadid 

mutafakkirlarining bag‘rikenglikka oid boy g‘oyalari yoshlarni ertangi kun vorislari 

qilib tarbiyalash muhim ahamiyatga ega. 

